IRE 3: MEADHANAN 1 = DE THA DOL?

Cluinnidh sibh am program ‘De tha Dol?’ a tha ga chraoladh air Radio
nan Gaidheal.

Pairt 1

Feasgar math dhuibh. ’S e oidhche Luain a th’ ann agus seo Dé tha Dol?, am program a tha ag
innse dhuibh mu chuid de na tachartasan a bhios a’ gabhail aite air feadh na duthcha.

Bidh coinneamh bhliadhnail 8’ Chomuinn Ghaidhealaich a’ gabhail aite ann an Inbhir Nis
an-ath-oidhch’. Toisichidh a’ choinneamh aig leth-uair an deidh seachd agus théid a cumail
ann an talla a’ bhaile. Theid comataidh ur a thaghadh agus theid beachdachadh air an obair
a tha ri deanamh eadar seo agus Mod Naiseanta na-ath-bhliadhn’. Bidh a’ choinneamh
fosgailte do neach sam bith aig a bheil tidh ann an obair a’ Chomuinn.

Pairt 2

Theid an leabhar ur aig Sine Chaimbeul thoillseachadh aig seachd uairean feasgar a-maireach
ann an talla Phort Righ. Seo an treas leabhar aig an ughdar. Innsidh Sine beagan mun leabhar
an toiseach agus, an uair sin, cuiridh i a h-ainm ri leabhar sam bith a theid a cheannach.

Bidh ceilidh air a chumail ann an Steornabhagh Oidhche Haoine gus airgead a thogail airson
Seirbheis nam Bataichean Teasairginn anns na h-Eileanan an Iar. Toisichidh an ceilidh aig
ochd uairean agus cosgaidh tiogaidean da nota dheug aig an doras. Bidh seinneadairean
ainmeil Gaidhlig an lathair leithid Eilidh Nic a’ Ghobhainn agus Iain Murchadh
MacDhomhnaill.

Pairt 3

Cluichidh Leodhas agus An t-Eilean Sgitheanach ann an cuairt dheireannach Cupa Ball-coise
na Gaidhealtachd ann an Ullapul Disathairne. Toisichidh an geam aig tri uairean feasgar.
Cosgaidh ticeadan ochd not an duine agus gheibhear iad aig a’ phairc fhein. Bidh an geam
cuideachd beo air Radio nan Gaidheal.

Theid seirbheis Ghaidhlig a chumail ann an Eaglais nam Manach Liath ann an Dun Eideann
aig trl uairean feasgar na Sabaid. ’S e an t-Urramach Seumas MacRath a bhios os cionn na
seirbheis. Theid failte a chur air a h-uile duine agus bidh ti’s cofaidh ann as deidh

na seirbheis.



